
Beavdegirji

Sámi girkoráđđi (SGR)

03. – 04.09.2008

Bådåddjå

Čoahkkimis ledje: 

Tore Johnsen, jođiheaddji 
Ingrid Jåma, nubbinjođiheaddji 
Inga Marie Nordstrand

Ingrid Johansen 
Jonhild Jåma

Mareno Mikkelsn

Tor Berger Jørgensen, oassálasttii 1. beaivvi, ja 2. beaivvi áššis 33/08
Čállingoddi:
Rávdná Turi Henriksen
Asta Johnsen

Inger Anna Gaup Gustad
Gerd Karin Røsæg
Oskooahpahusčállingottis:

Paul Erik Wirgenes (ášši 34/08)

Inger Torunn Sjøtrø, (ášši 34/08)

Guossi: 

Brita Bye, diakoniijaráđđeaddi Lulli-Hålogalándda bismagotteráđđi

Eahketipmilbálvalus 
Gaskavahku čakčamánu 3. beaivvi dollojuvvui  sámi/dáru eahketipmilbálvalus Bådåddjå duopmogirkus, Bådåddjå.  
Ráđđečoahkkin čakčamánu 3. beaivvi álggahuvvui rohkosbottuin gaskavahku Tor B. Jørgensen bokte, ja duorastaga ráđi jođiheaddji Tore Johnsena bokte.  

Gohččun dohkkehuvvui.

Mearkkašupmi: 

Áššebáhpirat berreše boahtit árabut vai ráđđelahtut háhppehit daid lohkat ovdal čoahkkima. 

Áššelistui: 

Ášši ”Girkomusihkkaplána” biddjo sierra áššin čoahkkimis, ášši 40/08.  
Áššelistu:
Ášši SGR 30/2008: 
Čoahkkingirjjit  

Ášši SGR 31/2008:  
Referáhttaáššit 



Ášši SGR 32/2008:  
Diehtoáššit   

Ášši SGR 33/2008:    Sámi girkoráđi čállingotti kantuvrabáiki 

                                   

Ášši SGR 34/2008:
Oskooahpahusođastus. Geahččalan- ja ovdánanáiggi 2004 – 2008 (GČ) 


loahpparaporta 
Ášši SGR 35/2008:    Álbmotválljejuvvomiid bargoeavttut – máksu ja bargodietnasa massin 
Ášši SGR 36/2008:    Girkolaš fierpmádatčoahkkin Austrálias jagis 2009
Ášši SGR 37/2008:    SGR’ čoahkkinplána 2009 – ođđasit meannudeapmi 
Ášši SGR 38/2008:    Bissovašvuohta ja sivdnádus. Ekumenalaš prošeakta rievdadit girku ja 




servodaga 2007 – 2017 (GČ)

Ášši SGR 39/2008:    Girkolaš válggat 2009 – sierra njuolggadusat (Demokratiijaođastus) 

Ášši SGR 40/2008:    Girkomusihkkaplána 
SGR 30/08
Čoahkkingirjjit
1. Čoahkkingirji Sámi girkoráđi čoahkkimis 21.- 22.05.2008, Romssas  

Mearrádus: 


Sámi girkoráđđi dohkkeha čoahkkingirjj.
SGR 31/08
Referáhtaáššit
1) Čoahkkingirji Girkoráđis 04-06.06. 2008, Molde
2) Čoahkkingirji Girkuidgaskasaš ráđi čoahkkimis 22.-23.05.2008, Girku Viesus, Oslo
3) Čoahkkingirji Nuoraid girkočoahkkimis 23.-27.06.2008, Fredrikstad
4) Referáhtta čoahkkimis gaskal SGR ja Lullisámi girkoeallinlávdegotti (ÅGM), Girku 
Viesus, Oslo 16.01.2008
5) Referáhtta čoahkkimis Lullisámi girkoeallinlávdegottis (ÅGM), Lijre 

      05.-06.06.2008

6) Referáhtta ságastallančoahkkimis sámi nuoraidgažaldagaid bira Girku Viesus, Oslo, 
13.05.2008
Mearrádus:


Sámi girkoráđđi váldá referáhttaáššiid diehtun.
SGR 32/08
Diehtoáššit

1) Sámi girkobeaivvit 2009 Anáris: 
   - Ohcamuš 16.06.08 Sámediggái ruhtadit Sámi girkobeivviid 2009 – Norgga girku oassi  

   - Muhtin evttohusat Jon Birkelundas, 13.05.08 Sámi girkobeivviid 2009 birra 

   - Diehtu, 10.06.08 SGR:as Sámi girkobeivviid plánajovkui  

   - Rievdadusat Anárkonvenšuvnnas – Sámi girkobeivviid prinsihppadokumenta 

   - Referáhtta prinsihppajoavkku čoahkkimis Anáris 05.08.08

   - Referáhtta váldojoavkku čoahkkimis Anáris, 07.08.08

2) Sámegiella:
   - Kopiija reivves 02.06.08 Lulli-Hålogalándda bismmas Kultuvra- ja girkodepartementii 

     sámi giellaguovllu birra

         - Reive 03.06.08 SGR:as Kultuvra- ja girkodepartementii Sámelága giellanjuolgga- 
dusaid čielggadeami birra 

· Kopiija reivves 13.06.08 Davvi-Hålogalándda bismagotteráđis muhtin suohkaniidda/ oktasašráđiide; Kultuvra- ja girkodepartemeanta oktasašráđiid oassi guovttegielat-ruđain 

3) Bovdehus 14.05.08 SGR:as muhtin nuoraide eválueret sámi nuoraidbarggu jagiin 

      2000 – 2007
4) Raporta: ”Christ and Culture Conference”  Noosavilles, Queensland, Austrália 09. – 12.07.2007 Ellen Cecilie Triumf:as

5) Reive 20.06.08 SKR:as julevsámi liturgiija bargojovkui referánsaolbmuid birra, teavsttat tekster Julevsáme Sálmmagirjjes ja čoahkkinbeaivi čakčamánus 2008
6) Kopiija reivves 26.05.08 Davvi-Hålogalándda bismas Biibbalsearvái julevsámi biibbalteavstta neahtas
7) Bovdehus 17.07.08 SGR:as árvokonferánsii Romssas 17. – 19.09.08

8) Girku ipmilbálvaluseallima ođastus. Gulaskuddan 11.08.08 GR:a gulaskuddan-ásahusaide 

9) Reive 17.06.08 Norgga Sámemišuvnnas SGR:ii – jearaldaga birra buktit mearkkašumiid sámi girkoeallinplána ovdánahttimii  

10) Ruđaid sirdin sierra čálliresursii sámi girkoeallin plánabargui 

11) Reive 13.05.08 Ronald Urheim:as; luohttámušdoaibma i Girku Heahteveahki áirrasgottis

12) E-boasta 01.08.08 Liturgisk senteris: Amerihkálaš girko- ja ipmilbálvalus-konferánsa Michiganas, USA ođđajagimánus 2009

13) E-boasta 03.07.08 Lulli-Hålogalándda bismagottis ja reive 28.05.08 Kultuvra- ja girkodepartemeanttas: Jearaldat vilges biktasiid atnimis girkolaš konfirmašuvnnain
14) Bovdehus 15.07.08 Unjárgga girku 150 jagi ávvukomiteas 17.08.08

15) Bovdehus 10.06.08 Guovdageainnu searvegottis Guovdageainnu girku 50 jagi ávvudeapmái 14.09.08

16) Reive 27.06.08 Kultuvra- ja girkodepartemeanttas: rávvejeaddjigihpa seksuála duolbmamiid birra – jorgaleapmi davvisámegillii  

17) Oahppaladdanraporta 23.05.08 Davvi-Hålogalándda bisma oahppaladdan Porsáŋggu báhppasuohkanis 23. – 27.04.08

18) Mielddus Girku Heahteveahki reivii – Ronald Urheima reivve birra 04.03.08

19) GR ášši 53/08 – Sohkabealli ja dásseárvu - strategiijaplána Norgga girkus 2009 - 2014

20) Aviisčállosat 

Lassidiehto: 

21) Reive 29.08.08 Davvi-Hålogalándda bismas Kultuvra- ja girkodepartementii – ovddešáiggi girkolaš mearrádusat sámegiela geavaheami birra – čielggadeapåmi 
Mearrádus:
Sámi girkoráđđi váldá diehtoáššiid diehtun čuovvovaš mearkkašumiin 9. čuoggái: 
Norgga Sámemišuvdna lasihuvvo gulaskuddanásahuslistui.  
SGR 33/08
Sámi girkoráđi čállingotti kantuvrabáiki
Čoahkkáigeassu 
Girkoráđđi bivddii GR áššis 35/08 SGR čielggadit guđeládje ráđđi sáhttá bargat vai julev- ja lullisámi giellaguovllut eai govssahala go čállingoddi fárrehuvvo Romsii.  
Lea vejolaš árvvoštallat struktuvrralaš rievdadeami mii vuhtiiváldá buot giellajoavkkuid buoremus lági mielde. 
Sámi girkoráđi njuolggadusaid § 2:i sáhttá árvvoštallat rievdadit vai geatnegasvuohta  lulli-, julev- ja davvisámegiellajoavkkuid ovddas boahtá oidnosii go rievdada hámuheami ”ovddidit, várjalit ja ovttastahttit sámi girkoeallima” dakkár hámuheapmái mii sierranasat namuha daid iešguđet giellaguovlluid. Sámi girkoráđi mielas ii leat dat dárbbašlaš dál.
Dasalassin sáhttá ságastallat guđeládje dán golmma iešguđet giellaguovlluid ovddasteaddjit sáhttet vuođđuduvvot čielgaseappot sámi-girkolaš demokratiijai guovllu dásis Norgga girkus. 
Virggiid almmuheamis sáhttá árvvoštallat galgá go lulli- ja julevsámi giella-/kulturgelbbolašvuohta sierraládje deattuhuvvot. 
Sámi girkoráđđi galgá njuolggadusaid § 2 c mielde movttidahttit sámi girkoeallima áimmahuššojuvvot ”seammadássásaš ja dárbbašlaš oassin Norgga girkus”. Dan sáhttá dahkat liturgiijabargguid, sálbmabargguid, biibbaljorgaleami ja oskooahpahusmateriálaid ráhkadeami bokte dán golmma gillii. Dát barggut galget dahkkot ráđđálagaid golmma davimus bismagottiiguin. Viidáseappot biddjojit ráđđečoahkkimat iešguđet guovlluide vai lea vejolaš deaivvadit báikkálaš sámi girkoeallimiin.

Sámi girkoráđi strategiijat ja geavat vuhtiiváldet iešguđet giellaguovlluid dohkálaččat daid juolluduvvon jahkedoaimmaid ja rámmaid ektui.  
Mearrádus:
1. Sámi girkoráđđi doalaha mearrádusas áššis SGR 20/08 sirdit čállingotti Romsii. 
2. Sámi girkoráđđi evttoha čuovvovaš doaibmabijuid vai Sámi girkoráđđi sáhttá sihkkarastit ahte vuhtiiváldá lullisámi ja julevsámi giellajoavkkuid, ja čujuha dás GR áššái 35/09.  
a. Sámi girkoráđđi bivdá árvvoštallat rievdadeami/lasáhusa njuolggadusaid § 2:ái ráđi váldodoaimmaid birra vai ovddasvástádus lullisámi, julevsámi ja davvisámi giellaguovllut boahtá čielgasit ovdan. 
b. Sámi girkoráđđi áŋgiruššá hálddašit iežas ovddasvástádusas guovddášgirkolaš ásahussan lulli- ja julevsámi girkoeallima ektui. Dat guoská ovddemustá dáid beliide:

· ásahit buriid rámmaid lulli-, julev- ja davvisámi girkoeallimii báikkálaččat liturgiija- ja sálbmabargguid bokte, biibbaljorgaleamis ja oskooahpahusneavvuid ráhkadeamis dán golmma gillii. 
· ovddidit, várjalit ja ovttastuhttit sámi girkoeallin beroštumiid guovddášgirkolaš vuogádagas – sihke sámi girkoeallimii obbalaččat, ja buot golbma namuhuvvon giellajoavkkuid ektui. 
· ovddidit, várjalit ja ovttastuhttit sámi girkoeallima, ja juohke giellajoavkku, beroštumiid bismagottiid ektui ja ráđđálagaid bismagottiiguin. 

c.
Sámi girkoráđđi atná dehálažžan dahkat bismagottiid ovddasvástádusa 
čielggasin dán golmma sámi giellajoavkku ektui. 
d. 
Sámi girkoráđđi bivdá árvvoštallat ráđi čoahkádusa (§ 5) rievdadit vai ráđđi 
    
oažžu čielgaset čanastaga Norgga girku ráđđevuogádagas guovllu dásis. 

      e. 
Sámi girkoráđđi bivdá virgáibidjamiin váldit vuhtii čállingotti ollislaš
         
gelbbolašvuođa dárbbu lulli-, julev- ja davvisámi girkoeallima ektui. 

3.  Sámi girkoráđđi sádde ášši Girkoráđđái. 

1. čuokkis mearriduvvui 5 jienain 2 jiena vuostá.

2. ja 3. čuokkis mearriduvvui ovttajienalaččat. 

SGR 34/08
Oskooahpahusođastus. Geahččalan- ja ovdánanáiggi 2004 – 




2008 (GČ- ášši) - loahpparaporta 
Paul Erik Wirgenes muitalii oanehaččat oskooahpahusođastusa birra ollislaččat. 

Rabas ságastallan.  

Mearrádus:  
Sámi girkoráđđi váldá Stivrenjoavkku Geahččalan-ja ovdánanáiggi 2004-2008
 loahppa-raportta ja Bargosearvevuođa Oasseraportta 6: Sámi oskooahpahus diehtun čuovvovaš mearkkašumiiguin:

Sámi girkoráđđi oaivvilda Stivrenjoavkku Geahččalan-ja ovdánanáiggi 2004-2008 loahpparaportta  lea dahkan buori vuođu joatkit ođastusa ollislaččat. 
Sámi girkoráđđi lea hui ilus go oskooahpahusođastus lea ráhkadan fuomášumi ja govdadis beroštumi bargat sámi oskooahpahusbargguiguin mas sámegiella, historjá ja kultuvra lea vuođđun. Oskooahpahusođastus lea buktán dehálaš ođastmahttima ja ođasmahttin-mannolagaid sámi girkoeallimis, ja ráđđi hálida giitit buohkaid geat leat 
leamaš mielde bargguin báikkálaččat, guovllu dásis ja guovddáš dásis.

Sámi girkoráđđi lea duhtavaš go leat biddjon resurssat ráhkadit olggobeale eváluerema sámi oskooahpahusođastusa oskooahpahussbargguin (Arbeidsfelleskapet: Oasseraporta 6: Sámi oskooahpahus). Dát lea vuosttaš geardi go muhtin dutkanásahus čielggada vuđolaččat sámi girkoeallima. Sámi oskooahpahus lea biddjon viidás historjjálaš ja kultuvrralaš kontekstii, ja raporta addá dehálaš duogášipmárdusa Norgga girku sámi girkoeallimis. Raporta čájeha ahte sámi oskooahpahusa ođasmahttin dahká áigeguovdilin ja buktá oidnosii čuolmmaid ja hástalusaid mat eai guoskka dušše sámi oskooahpahussii, muhto mat leat vuđolaččat sámi girkoeallimii obalohkái. Dat leat earret eará dát:

- man dehálaš lea bidjat historjjá konteakstan sámi girkoeallimii

- dárbbu atnit dihtomielalašvuođa kultuvrras ja identitehtas

- máŋggagielalašvuođa geavatlaš hástalusat 

- sámi girkoeallima siskkáldas eatnatvuohta  

- kontekstualitehtadárbu teologiijas ja pedagogihkas



- rekrutteren hástalusat ja hearkkes bargoveahkadilli
Kommeanttat Loahpparaportta 2. oasi čoahkkáigeasuide ja eválueremii: 
Oasseraporta 6 lea vuođđun kommeanttaide ja čoahkkáigessui sámi oskooahpahusa ektui Stivrenjoavkku Loahpparaporttas. Sámi girkoráđis lea dárbu buktit kommeanttaid muhtin čoahkkágeasuide mat leat Loahpparaportta 2. Oasis, čuokkis 6.5:

- Das daddjo ahte ”Sámis leat nu stuora erohusat ahte ii báljo leat vejolaš dahje ii berre 
  ráhkadit ovttalágan pan-sámilágan oskooahpahusplána”. Ja ávžžuhus lea ”ahte […] 
  ráhkaduvvojit golbma kontekstuála plána masa sáhttá ráhkadit oktasaš oasi.” 
Sámi girkoráđđi lea ovttaoaivilis das ahte jus ráhkada riikkadási sámi oskooahpahusplána, seammalágana go Norgga girku riikkadási oahpahusplána, de berre dat leat rámmaplána mii addá oskooahpahussii vejolašvuođa hábmet kontekstuála vugiin báikkálaš árbevieruid ja dili  mielde. Muhto dákko ii leat várra prinsihppalaš erohus gaskkal Norgga girku Oskooahpahus-plána ja vejolaš riikkadási sámi oskooahpahusplána. Sámi girkoráđi mielas lea dehálaš ráhkadit oktasaš rámmaplána sámi oskooahpahussii danne go dat mii čohkke lea eanet  go dat mii earuha. Dattege lea eaktun ahte dakkár plána vuhtiiváldá erohusaid guovlluin ja čahkke saji báikkálaš 
heivehussii. 
Loahpparaportta kap. 6.5 ”Sámi oskooahpahusa eválueren” čájeha viidáseappot Bargosearve-vuođa árvvoštallamii mas daddjo ahte ”girku ii berre leat oassin hálddahusvuogádagas ja 
biđget dakko gokko baicce dárbbaša olbmuid čatnat oktii. Sii [Bargosearvevuohta] oaivvildedje leat dehálaš ovttasbargat nuorta-oarjji ávssi mielde ovdamearkkadihte Ruoŧa girkuin.”

Sámi girkoráđi mielas lea sámi oskooahpahusa oktavuođas dehálaš ovttasbargat 
riikkarájiid  badjel. Ráđđi bivdá dattege váldit eret cealkaga ”girku ii galgga oassin hálddahusvuogádagas” 
plánamannolagas viidáseappot, ja dasa lea čuovvovaš čilgehus. Sámi girkoeallin lea oassi girkus ja lea čadnon girku vuogádagaide. Ráđi mielas sáhttá namuhuvvon hámuheapmi mielddisbuktit ahte girku ásahusat ja orgánat mat eai gohčoduvvo njuolggo ”sámi” ásahussan dahje orgánan, eai soaitte váldit ovddasvástádusa sámi oskooahpa-husas. Namuhuvvon hámeapmi lea ráđi mielas eahpečielggas ja seagas biddjot vuođđun čielga strategiijaide. 

-   Sámi girkoráđđi lea ovttaoaivilis Stivrenjoavkku árvvoštallamis ahte neahttabáiki lea 

    buorre reaidu sámi oskooahpahusas. 

Kommeanttat čatnosiidda gaskal Oasseraportta 6, Bargosearvevuođa loahppaeváluerema ja Stivrenjoavkku loahpparaportta: 
- Ráđđi hálida čujuhit ahte Oasseraporta 6` ollisvuohta govvida kontekstuála hástalusa sámi 
  oskooahpahusas leat arvadin – erenoamážit dan mii guoská kontekstuála teologiijai, muhto 
  das namuhuvvo maid kontekstuála pedagogihkka. Oasseraporta 6 geavaha olu saji čilget 
  dan. Danne lea imaštahtti go kontekstualitehta ii oro bálljo jurddašuvvon ge fáddán 
  Bargoservodaga loahppaeválueremis Kunnskap, opplevelse og tilhørighet. Go 7. kapihttalis 
  čilgejuvvo ođastusa teologiija birra, de čalmmustahttojuvvo ”oktasaš vuohki ja dat mii 
  sierraládje gullá kristtalaš vuohkái”. Dás namuhuvvo gal ”báikkálaš konteaksta” okte (s 81), 
  muhto dat ii vuolggat eanet teologalaš jurddašeami kontekstualitehta birra. Dákko orro 
  stuora gaska das maid Bargosearvevuohta dadjá iežas loahppaeválueremis Kunnskap, 
  opplevelse og tilhørighet, ja das mii čujuhuvvo váldohástalussan sámi oskooahpahusas 
  Oasseraporta 6:is. Dat dahká dehálaš beliid oaidnemeahttumin sámi oahpahusas 
  Bargosearvevuođa loahppaeválueremis. Sámi girkoráđi mielas dárbbaša danne dán duohko 
  dahkat kontekstuála hásalusa sámi oskooahpahusas čielggasin. Dat hástalus gáibida 
  dihtomielalaš barggu hukset gelbbolašvuođa. Ráđđi lea danne ilus go Stivrenjoavkku 
  loahpparaporta čujuha dárbui sihkkarastit ahte maiddái áššáiguoskevaš fáttát sámi 
  oskooahpahusas ovttaiduvvojit oassin daid iešguđet fágavirggiid oahpahusaide Norgga 
  girkus (Oassi 4, 1.8 Rekrutteren ja gelbbolašvuohta ođastusas).   

Kommeanttat ávžžuhusaide joatkit ođastusain viidáseappot Loahpparaportta 4. oasis: 
Sámi girkoráđis leat čuovvovaš kommeattat Loahpparaportta rávvagiidda ođastusa joatkimii sámi oskooahpahusa hárrái (Oassi 4, kahp. 1.6 ”Sámi oskooahpahus”): 

· Sámi girkoráđi mielas lea raporta váilevaš go das čujuhuvvo dušše”Sámi girkoráđi ja  eará sámi ásahusaide” go lea sáhka orgánaid/ásahusaid birra geain lea ovddasvástádus joatkit sámi oskooahpahusain. Go eará orgánat ja dásit eai leat namuhuvvon sáhttá dat mielddis-buktit ahte sámi oskooahpahus dahkkojuvvo ”sámi ásahusaid” ovddasvástádussan. Sámi girkoráđi mielas galget ovdamearkkadihte golbma davimus bismagottekantuvrra oažžut ovddasvástádussan fuolahit ásahit gelbbolašvuođa vai lea vejolaš čuovvolit sámi prošeavttaid ja doaibmabijuid iežaset bismagottis. Loahpparaportta ráva ”ahte bismagotte-ráđit lasihit 1 virggi rádjái juohke bismagottekantuvrras” (Oassi 4, 1.3 čuokkis ”Resurssat 
   ođastuvvon oskooahpahussii”) ferte Davvi-Hålogalándda, Lulli-Hålogalándda ja Nidarosa 
   bealis vuhtiiváldit iežaset ovddasvástádusas sámi prošeavttaid ja doaibmabijuid ektui.

· Sámi girkoráđđi doarju Loahpparaportta rávvaga ahte ”sáhka gielalaš fuomášuhttima birra boahtá oidnosii girku oskooahpahusprošeavttas.” Dan oktavuođas hálida ráđđi čujuhit ahte 

   guovtte- ja máŋggagielatdoaibmabijut leat sakka resursagáibideaddjit unnitlogugiella- 

   konteavsttain, ja danne fertešii ásahit doarjjaortnegiid main searvegottit sáhttet dárbbu 
   mielde ohcat. Dát bivdjojuvvo biddjot sierra momeantan ”juohkineavttut báikkálaš searve-
  gottiide” oktavuođas. Lassin geográfiijai ja searvegottesturrodahkii (Oassi 4, 1.3 čuokkis 
  ”Resurssat ođastuvvon oskooahpahussii”) lea maid áigeguovdil bidjat máŋggagielalašvuođa 
  eaktun. 

Kommeanttaid sisaváldin mearrádusevttohussii GR áššis 44/08: 

Sámi girkoráđđi bivdá bajábeale kommeanttaid vuođul Girkoráđi bidjat čuovvovaš momeanttaid iežaset rávvagiidda GR áššis 44/08.Dás čujuhuvvo GR mearrádusevttohus-čuoggáide:  

· Čuokkis 3: Sámi girkoráđđi bivdá oaččuhit doarvái virgeresurssaid fuolahit sámi fágalaš gelbbolašvuođa ja jođiheami riikkadásis ja golbma davimus bismagottis. 

· Čuokkis 4: Sámi girkoráđđi bivdá guovtte- ja máŋggagielatvuođa hástalusaid ja goluid sámi guovlluin vuhtiiváldojuvvot go ruhtajuolludaneavttut ráhkaduvvojit báikkálaš searvegottiid várás. 

· Čuokkis 5: Sámi girkoráđđi bivdá gelbbolašvuođafierpmádaga viidásetovdáneami ja jođiheami rámma olis ásahit sierra sámi gielbbolašvuođafierpmáedaga. Dat guoská maid sámi gelbbolašvuođa huksemii mentorbálvalusas. 

· Čuokkis 8: Sámi girkoráđi bivdá vel bidjat čuovvovaš lassičuoggáid: 

- Ráhkadit strategiijaid hukset sámi oskooahpahusa golbma davimus bismagottiin. 

      - Ráhkadit sámi fálaldaga nuoraide gaskal 15-18 jagi.

· Čuokkis 9: Sámi girkoráđđi bivdá daid sierra doaibmamihtuid oktavuođas vuhtiiváldit goluid sámegiela áimmahuššamii. Ráđi mielas ii leat doarvái dušše vuhtiiváldit indeaksarievdama.  

· Čuokkis 12: Sámi girkoráđđi bivdá direktevrra nammadit sierra sámi fágajoavkku mii sáhttá čuovvut sámi oskooahpahusođastusa viidáseappot.  

SGR 35/08
Álbmotválljejuvvomiid bargoeavttut – máksu ja bargodietnasa massin
Čoahkkáigeassu 

Dás čielggaduvvo dálá njuolggadusaid geavadusa birra. Ja ságastallojuvvo makkár vuođđojurdagat galggaše doaibmat, erenoamážit eaktodáhtolaš bargguid mearkkašumis girkolaš bargguin.  Áššebáhpiris leat čuovvovaš oaivilat ovddiduvvon daid árvvoštallamiid vuođul mat leat dahkkon: 


1. Mátke- ja orrungolut ja massojuvvon bargodienas gokčojuvvo nugo odne, maŋŋil go iešguhtege lea

sisasádden ohcamuša. Dat guoská maid mánnageahččamii. Girkoráđđi ohcá departemeanttas válddi gokčat massojuvvon dietnasa duohta goluid, lassin stáhta meriide. Dasalassin ohccojuvvo juolluduvvot duođaškeahtes meari studeanttaide geat oassálastejit čoahkkimiin beaivet. 

2. Dan golmma ráđđejođiheddjái evttohuvvo máksit fásta máksu, kr 50 000,-  Girkoráđi jođiheaddjái ja   

    kr 32.000 goappáge jođiheaddjái Sámi girkoráđis ja Girkuidgaskasaš ráđis. 


3. Dálá geavat evttohuvvo doalahuvvot nugo dat lea buot eará lávdegottiin, ahte mátke- ja orrungolut 


    gokčojuvvot sisasáddejuvvon mátkerehkega vuođul. 

4. Ođđa máksinmearit ja máksu jođiheddjiide eaktuduvvo álggahuvvot nu fargga go Kultuvra- ja

    girkodepartemeanta lea dohkkehan ortnega ja juolludan dárbbašlaš lassijuolludemiid. 

Ruđalaš ja hálddahuslaš váikkuhusat leat kr 1,364 mill. jus buohkaide máksojuvvo massojuvvon bargodienas. Odne máksojuvvo vuollel kr 100.000,-.

Go čoahkkinmáksu máksojuvvo buot áirasiidda mielddisbuktá dat vel kr 1,5 mill. liigegoluid lassin hálddahuslaš goluide. 

Mearrádus:  
SGR váldá ášši diehtun, ja ávžžuha GR oaččuhit friddjaoastinortnega ráđđe-
jođiheddjiide.  
SGR 36/08
Girkolaš fierpmádatčoahkkin Austrálias jagis 2009
Čoahkkáigeassu 

Parliament of the World's Religions (Máilmmi oskkoldagaid Parlameanta) doallá čoahkkima juovlamánus 2009 gos álgoálbmogat leat fáddán. E-boasttas, beaiváduvvon njukčamánus -08, jearrá parlameanta ahte leat go Norgga girkus resursaolbmot geat sáhttet konferánssa prográmmabargui searvat  ja konferánssas oassálastit.

Sámi girkoráđi mielas nannejuvvo girku álgoálbmotbargu go dán áššis ovttasbargá Sámedikkiin, seammás go dat čatná ráđi lagabuidda sámi servodaga siskkáldas mannolagaid. 

Dál leat bargame oažžut govdadit ovttastuvvon sámi áirrasgotti mii galgá sáddejuvvot dan konferánsii. Ráđđi hálida doallat mannolaga Sámedikkiin sihke ovdal ja maŋŋil konferánssa vai beassat iešguđetlágan hástalusaid birra ságastallat daid dárbbuid birra mat dálá sámi servodagas leat. 

Girkolaš ovddasteaddji konferánssas jagis 2009 nammaduvvo guovddášgirkolaš ráđiin. Jus nammaduvvojit ovddasteaddjit geat galget ovddastit Norgga girku, de dahkkojuvvo dat ráđđálagaid Girkuidgaskasaš ráđiin.

Mearrádus:  
1. Sámi girkoráđđi hálida oassálastit govdadit ovttastuvvon sámi sáttatgottiin Máilmmi oskkoldagaid Parlamenttas Austrálias juovlamánus 2009.
2. Sámi girkoráđđi bivdá SGR/BL ráhkadit prošeaktaárvalusa dán doaibmabidjui ja jearrat Sámedikki searvat dán mannolahkii sihke konferánssas ja dan ovdal ja maŋŋil vai lea vejolaš bargat iešguđetlágan hástalusaiguin dálá sámi servodaga dárbbuid ektui. Ovttasbargu Sámedikkiin mearkkaša maid čielggadit ruđalaš goluid konferánssa oassálastimis. SGR/BL dohkkeha prošeaktaárvalusa ovdal go dat sáddejuvvo Sámediggái. 

3. Sámi girkoráđđi bidjá dán barggu iežas bušeahtaide. 

4. Sámi girkoráđđi nammada sámi ovddasteddjiid oassálastit konferánssas Norgga girku ovddasteaddjin. Dat dahkkojuvvo guovvamánus. 

SGR 37/08
SGR’ čoahkkinplána 2009 – ođđasit meannudeapmi
Čoahkkáigeassu 

Maŋŋil go Sámi girkoráđđi guovvamánučoahkkimis 2008 dohkkehii čoahkkinplána jahkái 2009 bivddii ráđđejođiheaddji ovddidit ođđasit dan oasi áššis mii guoskkai čoahkkinbáikki válljemii lullisámiguovllus. Sivvan 
dasa lei ahte ii lean oktage lullisámi ovddasteaddji dan ášši meannudeamis. Ođđa čoahkkinbáikin evttohuvvo Snoase. 


Mearrádus:  
Sámi girkoráđđi mearrida SGR` 3. čoahkkima jagis 2009 bidjat Snoasai. 

Ráđđečoahkkin dollojvvo čakčamánu 09. - 10. beivviid. 

SGR 38/08
Bissovašvuohta ja sivdnádus. Ekumenalaš prošeakta rievdadit 




girku ja servodaga 2007 - 2017 (GČ-ášši)
Čoahkkáigeassu 

Áššis čielggaduvvo guđeládje Norgga girku logijagi bissovašođastus, mii dohkkehuvvui Girkočoahkkimis 2007, galgá duohtandahkkojuvvot. Das árvaluvvo organiseret ođastusa ekumenalaš ovttasbargoprošeaktan, ja dan bokte viidáseappot ovdánahttit dan buori ekumenalaš ovttasbarggu mii dán barggus juo lea ásahuvvon.

Guovddášgirkolaš ráđiid ja ovttasbargoguimmiid čuovvoleapmi čilgejuvvo. Jagi 2008:s lea bargojuvvon prošeavtta hámi ja sisdoalu hámuhemiin, ja erenoamážit prošeavtta identitehtavuođuin. 

Das čilgejuvvojit guovddáš doahpagat ja guovddáža beali duvdimiid, maid earret eará  guovddášgirkolaš ráđit leat iežaset meannudemiid bokte dahkan. Das deattuhuvvo earret eará ahte girku bargá eanet politihkalaš ja servodatlaš rievdadusaid ovddidemiin ja ahte struktuvra- ja politihkalaš rievdadusat, ja eallinvuogi- ja guottuidrievdadeamit fertejit strategalaččat goabbatbeali gievrudahttit.    

Dás čielggaduvvo prošeavtta identitehta vuođđu, mihtu ja olahusat, nugo dat dovdojuvvojit ja hámuhuvvojit juste dál. 


Mearrádus: 

1. Sámi girkoráđđi doarju dan bargovuogi mii lea biddjon ”bissovašvuođaođastusain” viidáseappot, sihke eará ásahusaid fátmmasteami, nugo Norges Kristne Råd ja Girku Heahteveahki ja čielgaset prošeaktaprofileremiin.

2. Sámi girkoráđđi mielas sáhttá áinnas atnit giela mii lea čielgaseappot vuođđuduvvon oskui go prošektii ovdamearkkadihte biddjojuvvo višuvdna (s 14). Min mielas livččii dakkár hámuheapmi go: ”Oskkudettiin Ipmilii buotveagalaš sivdnideaddjin ja beastin ohcá girku vuoiggatlašvuođa buot olbmuide ja soabadeami sivdnádusain.” 

3. Sámi girkoráđđi bivdá dokumeanttas sihkkarastojuvvot ahte sámi girkoeallin plána lea okta ”dain eará stuora ođastusmannolagain Norgga girkus” (gč mearrádusevttohusa 

      2.3). 

4. Mii bivdit maid moatti čuoggás váldit čuovvovaš cealkagiid mielde danne go dat buktet oidnosii sámi oasi ”bissovašvuođaođastusas”:


- Čuokkis 5.5, s 19: - Nannet barggu sámi teologiijain ja risttalašvuođaipmárdusain 

        ekoteologalaš gažaldagaid ektui, ja vuhtiiváldit álgoálbmogiid eanavuoigatvuođaid. 


- Čuokkis 5.8, s 20: - Nannet ekumenalaš álgoálbmotbargguid GM ja LML bokte, mas 

        álgoálbmogiid eanavuoigatvuođat ja teologalaš bargu álgoálbmot vuoiŋŋalašvuođain 

        sivdnádusa ektui deattuhuvvo. 
SGR 39/08
Girkolaš válggat 2009 – sierra njuolggadusat 





(Demokratiijaođastus)
Čoahkkáigeassu 
Girkoráđi áššis 46/08 ”Girkolaš válggat 2009 – sierra njuolggadusat (demokratiijaođastus)”  leat moadde čuoggá mat gusket Girkuidgaskasaš ráđi njuolggadusaide ja Sámi girkoráđi njuolggadusaide.

Go Girkočoahkkimis dál eai šat válljejuvvo 5 miellahtu friddja vuođul, de lea dárbu vehá rievdadusaid Girkočoakkima čoahkkinortnegis ja Girkuidgaskasaš ráđi njuolggadusain ja Sámi girkoráđi njuolggadusain.

Áššis lea sáhka váikkuhusaid birra mat gusket GGR` ja SGR` jođiheddjiide go ortnet mas 5 ovddasteaddji válljejuvvojit friddja vuođul Girkočoahkkimis, árvaluvvo heaittihuvvot 

Sámi girkoráđđi evttohuvvo meanndudit ášši čuoggáid E ja G.


Mearrádus: 
1. Sámi girkoráđđi moaitá garrasit rievdadanevttohusaide mat leat ovddiduvvon Sámi 

      girkoráđi njuolggadusaide ja GČ-čoahkkinortnegii. 

2. Sámi girkoráđđi čujuha ahte mearrádusevttohusas Styrket demokrati for den norske kirke váilu vuđolaš jurddašeapmi sámi-girkolaš demokratiija birra Norgga girkus. Boađus orro čájeheame ahte sámi-girkolaš demokratiija Norgga girkus hedjona dađistaga dakko gokko evttohusat gusket sámi girkoeallimii njuolgut dahje eahpenjuolga vugiin. Dan ii sáhte ráđđi dohkkehit. 

3. Sámi girkoráđđi bivdá Girkoráđi demokratiija-ođastusrámma siskkobealde bidjat jođánepmosit bargojoavkku mas lea relevánta gelbbolašvuohta čielggadit buot gažaldagaid mat gusket sámi-girkolaš demokratiijai Norgga girkus. Bargojoavkku vuolggasadji galgá leat ahte demokratiijaođastusa rámma olis galgá sámi-girkolaš demokratiija Norgga girkus nannejuvvot, iige hedjonit.  

Čielggadeapmi ja čoavddusevttohusat galget ovddiduvvot nu jođánit go vejolaš vai daid perspektiivvaid sáhttá oažžut mielde ovdal demokratiijaođastus nohká jagis 2011.

4. Sámi girkoráđđi bivdá Girkoráđi dieđihit dán jođánepmosit Kultuvra- ja Girkodepartementii.

SGR 40/08
Girkomusihkkaplána
Čoahkkáigeassu 

Girkočoahkkin 2004 bivddii Girkoráđi ráhkadišgoahtit girkomusihkkaplána. Giroráđđi ovddidii evttohusa Girkočoahkkimii. Girkočoahkkin ii dohkkehan plána ja bivddii Girkoráđi ráhkadit ođđa evttohusa. Giđđat jagis 2007 nammadii girkoráđđi ođđa lávdegotti. Dat ovddidii plána Girkoráđđái giđđat jagis 2008. Dat lea leamaš gulaskuddamis. 

Mearrádus: 
1.
Sámi girkoráđđi lea ilus Sámi girkomusihkkaplána evttohusa ovddas. 

2.
SGR giitá joavkku mii lea bargan plánain. 
SGR

